
痘診心法要訣 

痘形并證治門上-發熱險證 

原文 

發熱三日熱不退，煩渴咬牙面赤紅，驚啼戰慄乳食少，

夜不安眠險證明。 

 

註釋 

發熱三日見點者，常候也。若見點熱不退者，毒盛也。更兼煩躁口渴，頻頻

咬牙面色紅赤，驚悸多啼，身體戰慄，乳食甚少，不能安眠等證，此是毒盛，伏

鬱難出，其為險證明矣。急宜隨證施治，庶或從險化順也。 

 


